ПРАВИЛНИК ЗА ПЕДАГОШКИ МЕРКИ НА УЧЕНИЦИТЕ ВО 

ООУ „БРАЌА МИЛАДИНОВЦИ“ - АЕРОДРОМ
Член 1
Педагошките мерки во основното училиште се применуваат кон учениците кои ги прекршуваат правилата на училишниот живот, а со цел да се постигне чувство на одговорност и спречување на негативните појави.

Член 2
Педагошките мерки се применуваат индивидуално и се темелат на објективност, одмереност, праведност и педагошка одговорност.

Забрането е телесно и психичко малтретирање на учениците.

Член 3
Педагошките мерки на учениците се применуваат за следните случаи:

· Нередовно посетување на наставата: доцнење, бегање, континуирано непосетување на наставата;

· Нарушување на правилата во однесување кон другите ученици, наставници и возрасните;

· Вербални навреди, физички напад;
· Неправилен однос кон училишниот имот и 
· Попречување на воспитно-образовната работа во паралелката и училиштето.
Член 4
Со изрекување на педагошката мерка, директорот на училиштето формира тим за поддршка кој ќе работи со цел да се надмине проблемот.  
Член 5
Педагошки мерки се:

· Усна опомена;

· Писмена опомена;

· Укор;
· Преместување на ученикот во друга паралелка и
· Намалување на поведението.
Член 6
Спрема учениците од 1 до 5 одделение, се применуваат педагошки мерки од точките 1 и 2 од членот 5 и нив ги изрекува одделенскиот раководител на паралелката.

Член 7
Педагошки мерки од член 5 за учениците од 6 до 9 одделение ги изрекува:

1. Усна опомена  -  раководител на паралелка;

2. Писмена опомена  -  раководител на паралелка;
3. Укор   -   раководител на паралелката;  Наставничкиот совет и Директорот на училиштето;

4. Преместување на ученик во друга паралелка - Наставничкиот совет и Директорот на училиштето и
5. Намалување на поведението - Наставничкиот совет и  Директорот на училиштето.
Член 8
Педагошките мерки за несоодветно однесување се изрекуваат во следниве случаи:

ПЕДАГОШКА МЕРКА  УСНА ОПОМЕНА се изрекува во случај на:

· недисциплина-постојано зборување на час 

· тропање по клупа 

· валкање на училишниот простор и околината
· свиркање со уста и сл.
· вербално и физичко насилство

ПЕДАГОШКА МЕРКА ПИСМЕНА ОПОМЕНА се изрекува во случај на :

· зборување на часот и по изрекување на педагошката мерка усна опомена
· валкање на училишниот простор и околината (пр.фрлање на отпад вон корпите за отпадоци) и по изрекување на педагошката мерка усна опомена ;

· користење недозволени извори на податоци за препишување при тест, контролна задача,  писмена вежба или писмена работа
· оштетување на училишниот инвентар и/или матаријална сопственост на соучник/наставник со помали штети.
· продолжување со вербално и физичко насилство и по изречената педагошка мерка

ПЕДАГОШКА МЕРКА УКОР се изрекува во случај на: 
· предизвикување неред, создавање бука, довикување на часот и по изрекување на педагошката мерка писмена опомена ;

· внесување или конзумирање на цигари и алкохол  во училишниот двор и зграда;
· недозволено користење на  компјутери, мобилни телефони  и други уреди во текот на наставата

· поттикнување  и внесување на неовластени лица во училишниот двор   

· поттикнување на други ученици на неприфатливо однесување

· вознемирување на учениците или вработените во училиштето со активности кои предизвикуваат непријатно чувствство (пр. недолична и навредлива вербална и невербална комуникација-пцовки, мимики, гестови и физички напад).
ПЕДАГОШКА МЕРКА ПРЕФРЛУВАЊЕ ВО ДРУГА ПАРАЛЕЛКА
По изрекување на усна опомена,  писмена опомена и укор, ученикот може да биде префрлен во друга паралелка по предлог на раководителот на паралелката и/или Одделенскиот совет, а усвоен на Наставнички совет.
Се изрекува во случај на:  
· попречување на воспитно-образовната работа со што е оневозможена нејзина понатамошна реализација и по изрекување на укор; 
· повреда на достоинството на други лица со навреди, омаловажување или ширење на лаги и невистини и по изрекување на укор;
· внесување или конзумирање на психоактивни супстанции во училишниот двор и зграда и по изрекување на укор;

· поттикнување  и внесување на неовластени лица во училишниот двор кои  потоа нанеле штета на  лице/а или имот во училиштето и по изрекување на укор; 

· намерно уништување  и нанесување поголема штета на училишниот инвентар, зграда, сала и двор –може да се изрече директно без предходно изречени други педагошки мерки;
· удирање, учество во тепачка или друго однесување кое може  да ја загрози сопствената, а и туѓата  безбедност, може да се изрече директно без предходно изречени други педагошки мерки;

· користење или злоупотреба на податоци на друг ученик од педагошката документација и по изрекување на укор;

· кладење и коцкање во просториите на училиштето и по изрекување на укор;
· присвојување на туѓи предмети и по изрекување на укор.
ПЕДАГОШКА МЕРКА НАМАЛЕНО ПОВЕДЕНИЕ се изрекува во случај на:
· фалсификување и уништување на училишни и службени документи или др. материјали;
· објавување на материјали по електронски или на друг начин кои предизвикуваат повреда на угледот, честта и достоинството на други лица

· тешка кражба на дрзок и опасен начин;
· загрозување на безбедноста на ученик/ци или вработен;
·  насилно однесување кое резултира со тешки последици за други лица;
· неовластено користење на туѓи податоци за пристап во електронскиот дневник или други бази на податоци на училиштето;   

· поттикнување на говор на омраза во група;

· присила на соученик или друг ученик на неприфатливо однесување или  рекетирање и
· внесување на опасни предмети во училиштето и училишниот двор.
* Во случај на организирано бегање од часови од страна на едно одделение се изрекува следнава педагошка мерка:

- Писмена опомена од раководител на паралелка.
Доколку на истото одделение му се случи истиот настан, педагошките мерки продолжуваат.
Член 9
· За секоја педагошка мерка дава предлог одделенскиот раководител - постои формулар

· За секоја педагошка мерка одделенскиот раководител го известува родителот/старателот - постои формулар

· Педагошките мерки усна и писмена опомена ги изрекува одделенскиот раководител.

· Педагошките мерки укор, префрлување во друга паралелка и намалено поведение по предлог на одделенскиот раководител, ги изрекува Наставничкиот совет
· За секоја изречена педагошка мерка одделенскиот раководител го информира секретарот на училиштето кој изготвува решение кое  одделенскиот раководител  го врачува на родителот/старателот.
· За изречените педагошки мерки од член 7 точка 1 и 2 од овој Правилник родителот има право да поднесе приговор до Наставничкиот совет во рок од 7 дена од денот на добивање на решението за изречената педагошка мерка.  
· За изречените педагошки мерки од член 7 точка 3, 4, 5  од овој Правилник,  родителот има право да поднесе приговор до Училишниот одбор во рок од 7 дена од денот на добивање  на решанието за изречената педагошка мерка.

Член 10
Изречените педагошки мерки се евидентираат во соодветна педагошка документација.

Член 11
Изречените педагошки мерки од член 7 од точка 1,2,3 и 5 од овој Правилник важат најдолго до крајот на учебната година во која се изречени. Кога ќе настанат позитивни промени во однесувањето кај ученикот, изречената педагошка мерка-намалување на поведението се повлекува. За позитивна промена  ќе се смета ако ученикот не биде запишан во графата забелешки во одделенскиот дневник или не манифестирал ниту еднаш некое друго неприфатливо несоодветно однесување до крајот на учебната година.  

Во одредени случаи кога е направено тешко прекршување на правилата на училишниот живот може да се пристапи  кон  изрекување на одредена  педагошка мерка без да се следи редоследот на изрекување на педагошките мерки.

Член 12
За неоправдано изостанување на ученикот од наставата се изрекуваат следните педагошки мерки:

· Од 5 до 8 неоправдани изостаноци, усна опомена
· Од 9 до 12 неоправдани изостаноци, писмена опомена
· Над 10 неоправдани родителот на ученикот се упатува на советување
· Од 13 до 16 неоправдани изостаноци, укор
Ако ученикот од било кои причини континуирано не ја следи редовната настава (една третина од фондот на наставни часови од одредени предмети), а нема елементи за оценување, полага одделенски испит според предвидените предмети со наставниот план. Оправданоста за причините ја оценува Наставничкиот совет.

Член 13
Раководителот на паралелката е должен однапред да го извести ученикот и неговиот родител или старател со Одлуката на Наставничкиот совет дека ученикот ќе полага одделенски испит на годината по одделни наставни предмети или сите наставни предмети.

Член 14
Во прилог на Правилникот постои и соодветна документација (формулари) за изрекување на педагошките мерки. 

Член 15
Овој Правилник влегува во сила на денот на донесувањето, а ќе се објави на огласна табла во училиштето.

Скопје, 2019/2020 год.                                
 Директор
М-р Тони Димов
